
Skráð af: Helga Kristjánsdóttir

Ábyrgðaraðili; Steinunn Erla Kolbeinsdóttir

Fundur: Bæjarstjórn - 604 (12.5.2026) - Tillaga frá Okkar Hveragerði og Framsókn um varðveislu 

gróðurhúsaarfleiðar

Dags: 19.05.2026

Inngangur: Á fundi bæjarstjórnar þann 9. apríl s.l. var samþykkt tillaga um stofnun hóps sem falið var að vinna 

stefnu um varðveislu sögu og ásýndar gróðurhúsarfleiðar í Hveragerðisbæ. Þá var bæjarstjóra falið að gera tillögu 

að skipan hópsins og koma með inn í bæjarráð þann 16. apríl. Málið var tekið fyrir í bæjarráði þann 16. apríl s.l. þar 

sem lagt var fram minnisblað Péturs G. Markan bæjarstjóra, dags. 13. apríl 2026. Í tillögu bæjarstjóra var mælt með 

að skipað yrði í hópinn á fyrstu fundum nýrrar bæjarstjórnar þannig tryggt yrði að það mikilvæga verkefni sem 

hópnum er ætlað að vinna, raskist ekki vegna fyrirséðra mannabreytingar í bæjarstjórn, í kjölfar 

sveitarstjórnarkosninga 16. maí n.k. Þá yrði einnig lagt fram, á sama fundi, verklýsing í erindisbréfi sem hópnum er 

ætlað að vinna eftir. Á fundi bæjarráðs var samþykkt að leggja til við bæjarstjórn að skipa í hópinn á fyrsta fundi eftir 

sveitarstjórnarkosningar til þess að tryggja samfellu í vinnu hópsins. Meirihluti Okkar Hveragerðis og Framsóknar 

lagði sameiginlega fram eftirfarandi bókun: Með samþykkt tillögu Okkar Hveragerðis og Framsóknar um stofnun 

starfshóps til að móta stefnu um varðveislu sögu og ásýndar gróðurhúsaarfleiðar Hveragerðis er stigið mikilvægt 

skref til að tryggja að þessi sérstaki þáttur í sögu og bæjarmynd Hveragerðis fái aukið vægi í þeirri miklu 

uppbyggingu sem fram undan er. Skipað verður í hópinn strax að loknum kosningum og mun hann hefja störf á 

næstu vikum. Með þessu er viðurkennt að gróðurhúsin eru ekki aðeins hluti af atvinnusögu bæjarins heldur einnig 

mikilvægur þáttur í sjálfsmynd og sérstöðu Hveragerðis. Markviss stefnumótun og vandað skipulag skapa þannig 

tækifæri til að varðveita og þróa þessa arfleifð áfram til framtíðar. Sandra Sigurðardóttir Dagný Sif Sigurbjörnsdóttir 

Jóhanna Ýr Jóhannsdóttir Njörður Sigurðsson Halldór Benjamín Hreinsson Eftirtaldir tóku til máls: Sandra 

Sigurðardóttir og Njörður Sigurðsson.

Niðurst.: Bæjarstjórn samþykkti samhljóða að vísa málinu til frekari vinnslu til næstu bæjarstjórnar.

Fundur: Bæjarráð - 886 (16.4.2026) - Tillaga frá Okkar Hveragerði og Framsókn um varðveislu 

gróðurhúsaarfleiðar frá bæjarstjórn 9. apríl 2026

Dags: 16.04.2026

Inngangur: Lagt fram minnisblað frá Pétri G. Markan, bæjarstjóra, dags. 13. apríl 2026, vegna stofnunar hóps sem 

falið er að vinna stefnu um varðveislu sögu og ásýndar gróðurhúsarfleiðar í Hveragerði. Í tillögu bæjarstjóra er mælt 

með að skipað verði í hópinn á fyrstu fundum nýrrar bæjarstjórnar þannig tryggt verði að það mikilvæga verkefni 

sem hópnum er ætlað að vinna raskist ekki vegna fyrirséðra mannabreytingar í bæjarstjórn, í kjölfar 

sveitarstjórnarkosninga 16.maí. Þá verði einnig lagt fram á sama fundi verklýsing í erindisbréfi sem hópnum er ætlað 

að vinna eftir.



Niðurst.: Bæjarráð leggur til við bæjarstjórn að skipað verði í hóp sem ætlað er að vinna stefnu um varðveislu sögu 

og ásýndar gróðurhúsaarfleiðar í Hveragerðisbæ á fyrsta fundi eftir sveitarstjórnarkosningar til þess að tryggja 

samfellu í vinnu hópsins.

Fundur: Bæjarstjórn - 602 (9.4.2026) - Tillaga frá Okkar Hveragerði og Framsókn um varðveislu 

gróðurhúsaarfleiðar

Dags: 09.04.2026

Inngangur: Meirihluti Okkar Hveragerðis og Framsóknar lagði sameiginlega fram eftirfarandi tillögu: Varðveisla 

gróðurhúsaarfleiðar Hveragerðisbæjar Okkar Hveragerði og Framsókn í Hveragerði, sem saman mynda meirihluta 

bæjarstjórnar, leggja fram tillögu um stofnun hóps sem falið er að vinna stefnu um varðveislu sögu og ásýndar 

gróðurhúsarfleiðar í Hveragerðisbæ. Meirihlutinn felur bæjarstjóra að gera tillögu að skipan hópsins og koma með 

inn í bæjarráð þann 16. apríl. Greinargerð Saga gróðurhúsa í Hveragerðisbæ er samofin atvinnu og byggðarsögu 

Hveragerðisbæjar. Í nýju aðalskipulagi Hveragerðisbæjar eru þónokkrar breytingar á landnýtingu lóða sem áður 

geymdu gróðurhús. Það er mikilvægt að gæta að sögu og ásýnd gróðurhúsaarfleiðar Hveragerðis sem skipar 

mikilvægan sess í sögu bæjarins í stefnu sem bæjaryfirvöld fylgja eftir og gæta að í þeirri miklu uppbyggingu sem 

horfir við bænum í framtíðinni. Dagný Sif Sigurbjörnsdóttir Halldór Benjamín Hreinsson Jóhanna Ýr Jóhannsdóttir 

Njörður Sigurðsson Sandra Sigurðardóttir Eftirtaldir tóku til máls: Sandra Sigurðardóttir og Njörður Sigurðsson.

Niðurst.: Bæjarstjórn samþykkti tillöguna samhljóða.


